
Sekalaia

'Eba kiavemageta

Buki de'e 'waineye i veveifufuga Yaubada nani
matatabuna i veveimeyedi. Yana tomotoga i
'I'ibababaledi, i kikiavetoketokedi wata i

vevesauluva 'atumaina 'waidie. Yaubada
Sekalaia i goleniina vetolu'ivona faifaina. Yana

vala ina lu'ivoneyeni yana tomotoga 'waidie
bega i na vetofolova 'waineye kebu i na kolologa,
egavo yadi sauluva sakoidi i na vematavulogidi
we'e yana tomotoga i na 'ita‘ita‘iedi.

Sekalaia i vona-samula 'awaie Keliso i na mai
faifaina, wata tomotoga i na vedumwe'ai'aieni.
Siwe 'awaie Yaubada yana tomotoga i na
'ita'ita'iedi bega i na ve-kini fwayafwaya
matatabuna 'waineye.

Me Ielusalema yadi kini i na mai

9'AUVEA i vona i vo, Me Saioni,* 'wa na toke 'wa
na sosoana. _ .
Me Ielusalema bonami bwaikinega 'wa na

vegole ma yami sosoana.
"Wa 'iseni, yami Kini i mimai 'waimie,
ma yana veimea wata ma yana toketokena
siwe ma yana nuaobuidodoga 'aisaya doniki
natudi kwavuneye.

£
9:9: Mad 21:5; Ion 12:15 9:9: Saioni, Ielusalema tamu 'ana
wagava, we'e mogitana ‘awasasanina Yaubada yana Vanuga 'Eba
Velu'ui bei i tovotovoi

10 Saliotit 'eba vetalaga a na 'ewayavuledi
'‘awalawa Isileli 'wainega,
'aisaya osi vetalaga faifaina a na
‘ewayavuledi Ielusalema 'wainega,
wata kukua 'eba vetalaga matatabuna a na

_luvela'ovidi. o
Yami kini mia 'atumaina i na mieni tomotoga

'aila'a tulina tulina 'waidie.
Yana 'eba veimea bwaikaotogina, tamu

malaveta yana tugusa 'wainega ina
velamu i na nagoga tamu malaveta 'ana
tugusa 'waineye i na 'ailove.

Ufa Iufiletisi 'wainega i na nago fwayafwaya
'ana 'eba ve'a'ava 'waineye.”

Vemogai bwaikina kumanina i loveniga faifaina

10'AuvEA ivonaivo, 'Awaie Devida tubunavo
wata me Ielusalema yadi nuanua a na
luve'ivaudi bega ma ediavoina
ve'isanuakalikali, wata nuanuadi i na vevelu'ui
'‘waikuye 'aivaita faifaina.

I na 'iseku, yau kumaniku basenadi i loveniku
nika i na vemogai 'wa da vo kwamana tubu'eana
yawaina i da 'a'ava, i na tainu'wanu'wa bani'odi
tubu'edakumeta yawaina i da 'a'ava.

11'Aiatanina 'waineye Ielusalema nageneye
nuavita wata vemogai bwaikaotogina, 'wa da vo
basenadi Adadi-limoni i mogaia Megido
laube'una 'waineye.

9:10: Same 72:8 T 9:10: Salioti tamu fwayafwaya 'ana waka,
'aisaya osi i luluyo'ei. 12:10: Ion 19:37; Ve 1:7 12:10: Mad
24:20; Ve 1:7

13

‘AUVEA yana tomotoga i na 'ivevunavunagidi

1'AUVEA tomia abama yadi Tovemata'ai'ai i vo,
'Aiatanina 'waineye ufa i na luvuala Devida
tubunavo wata me Ielusalema faifaidi, yadi
sakona wata yadi nuanuana yokeyokedi
'waidiegaina 'ivevunavunagidi.”

